
 د لارښود استاد نظر

 أ 

 د لارښود استاد نظر

 د شلمې پېړۍ په دویمه نیمايي کې د پښتو ادب د پرمختیايي بهیر څېړنه

 م( ۰۲۲۲ -۱۵۹۱)
 

د هغه علمي ـ څېړنیز اثر سرلیک دی چې د ژبو او ادبیاتو مرکز د پښتو ژبـې او ادبیـاتو 

انستیتوت، د ادبیاتو او متنپوهنې د څانګې علمي غړي څېړنوال سیدنظیم سـیدي پـه قلـم پـه 

A9 (۰۰۵( مخونو کې له )بېلابېلو مأخذونو نه په ګټنـه زمـا پـه لارښـوونه بشـپړ شـوی ۱۹۱ )

 دی. 

ر سریزه، څلور څپرکي، پایله، وړاندیزونه او د مأخذونو فهرست لري. لیکوال په دغه اث

سریزه کې له ځینو اړینو او مقدماتي توضیحاتو وروسته د څېړنې پر اهمیـت او اړتیـا خـبرې 

کړي چې په ترڅ کې يې د خپل کار څېړندود هم ښوولی دی چې تر ډېره بریـده توضـیحي 

 هال يې له انتقادي میتود څخه هم استفاده کړې ده. تشریحي دی، خو د اړتیا پر م –

لومړی څپرکی د موضوع شالید ته ځانګړی شوی چې لیکوال د خپلې څېړنې په پایله 

کې ثابته کړې چې دا په دې برخه کې یو نوی اثر دی او تر دې دمخه داسې ورتـه اثـر چـې 

اثره چې « ۱۵»یې هغه  عین نېټه، فهرست او منځپانګه دې ولري، نه دی لیدل شوی. ورپسې

لیکـوال تـه مهــم ښـکاره شــوي، معـرې او خپلـې تبصرــې يـې هــم ورسره ملـې کــړې دي. 

همدارنګه يې د اړتیا پر مهال د ادبي کره کتنې په تله هم تلـ  دي، نـو ځکـه يـې یـوه تشـه 

 پېژندنه، نه شو ګڼلی. 

شـاه  د دې اثر دویم څپرکی وروستي پنځوس کلونه چې د اعلیحضـرت محمـد اـاهر

له واکمنۍ څخه د افغانستان د اسلامي امارت د لـومړۍ دورې تـر پایـه مـوده پـه ځـان کـې 

رانغاړي چې لیکوال د دغې اوږدې زماني مقطع چې نږدې نهو تنو په کې واکمني کړې ده، 

سیاسي، فرهنګي، ټولنیز او اقتصادي حـالات پـه بشـپړ مسـتولیت لـه معتـبرو او تـر ډېـره لـه 

څخه په استفاده د بېلابېلو سرلیکونو په ترڅ کې د علمي څېړنو لـه آرونـو لومړي لاس منابعو 

سره سم څېړلي چې د نوموړي دغه کار د ستاینې وړ دی، ځکه چې د یـوه هېـواد سیاسـت، 

اقتصاد او ټولنیز حالت، د هغه پر فرهنګ او ادب يې اغېزې نه وي، نو بویه چې لومړی دغه 

چـې زمـوږ فرهنـګ او ادب يـې ا به راته په ډاګـه شي حالات ښه وڅېړل او حلاجي شي، نو د

  څومره اغېزمن کړی دی، مثبت اړخونه يې درانه دي او که منفي؟



 ب 

د اثر لیکوال دغه څپرکی د موضوعاتو د تسلسل په پام کې نیولو سره په پـوره حوصـله 

بـې  مندۍ څېړلی، ښه ته يې ښه او بد ته يې بد وی  چې بالاخره د دې څپرکي څېړنه يې په

پرې توګه بشپړه کړې او له هغو اضاې او تکـراري خـبرو او تبصرـو څخـه يـې چـې څېړنـه 

 زیانمنوي او اذهان مغشوشوي، ځان ژغورلی دی. 

درېیم څپرکی د وخت پـه اسـاسي قوانینـو کـې د پښـتو ژبـې پـر دریـ  او هغـې تـه د 

 پر محور چورلي.  واکمنانو، اړوندو علمي ـ څېړنیزو او فرهنګي بنسټونو او ټولنو د ونډې

د هرې ټولنې اساسي قانون چې یو وصفي قانون دی، د نورو نافذو قوانینـو مـور ګڼـل 

کېږي چې د هغه په رڼا کې یا پر بله ژبه د اساسي قانون د بېلابېلو مادو په اتکا نور قـوانین او 

 تقنیني سندونه جوړېږي. 

وانین، اسـاسي اصـول څېړنوال سید نظیم سیدي د یادې پنځوس کلنې مودې اساسي ق

او نور اړوند تقنیني سندونه په بشپړ مستولیت لوسـتي او تحلیـل کـړي يـې دي او بیـا يـې د 

پښتو ژبې دری  په کې څرګند کړی دی. نوموړي د خپلې څېړنې دغه برخه هم لکـه څنګـه 

يې چې د تحقیق اصول ایجابوي په بشپړه بې طرفۍ په دقیقه توګـه څېړلـې او ارزولـې ده او 

چې رښتیا دي هغه يې په ډاګه کړي دي. په دې ترڅ کې يې دا هم واضح کړې ده چـې څه 

یواځې دا کاې نه ده چې یوه ژبه دې په اساسي قانون کې درج وي او پـه رسـمیاتو او ادارو 

کې دې لکه څنګه چې لازمه ده د هغې استعمال او کارونه یا هېڅ نـه وي یـا کمـزورې وي، 

و توجه هم ورته په کار ده، خو دا هم د هېرولـو نـه ده چـې د بلکې د دې ترڅنګ د چارواک

ژبې ویونکي، په تېره بیا لوستي کسان او متخصصین هم باید خپـل مسـتولیتونه وپېـژني او د 

 ژبې د پیاوړي کېدو او د عامېدو په لار کې هلې ځلې ونه سپموي. 

یمـې نیمايـي د شلمې پېړۍ په دو»د دې اثر د څلورم او وروستي څپرکي سرلیک دی 

، پـه دې برخـه «کې د پښتو ادب د صعودي او نزولي سیر بررسي او د هغـو د عواملـو څېړنـه

سره تړاو لـري او کې لیکوال هغه موضوعګانې چې نېغ په نېغه د ده تر څېړنې لاندې موضوع 

 په حقیقت کې د دې اثر محور او هسته تشکیلوي، په خورا دقیقه توګه څېړلې ده. 

رخې لري چې یوه برخه يې د پښتو شفاهي ادبیاتو د ټولونې او څېړنـې دا څپرکی څو ب

بهیر دی چې لیکوال په کرونولوژیکه بڼـه پـرې بحـړ کـړی او د ادب دې برخـې تـه يـې د 

 څېړونکو، چارواکو او اړوندو فرهنګي بنسټونو پاملرنه اړینه بللې ده. 

 لارې يې پښـتو ادب ورپسې په هغو معاصرو ادبي ژانرونو بحړ شوی چې د ژباړې له



 د لارښود استاد نظر

 ج 

ته لار موندلې ده، وروسته پښتو ژبې خپل کړي او زموږ لیکوالو او قلموالو هم په یوه نه یـوه 

 بڼه پنځولي دي، لکه: لنډه کیسه، ناول، طنز، ادبي ټوټه، ادبي انځور، ادبي یونلیک او نور... 

پر هغو منظومـو  پښتو ژبې ته د ژباړل شوو آثارو په ګټو او زیانونو تر بحړ وروسته يې

او منثورو ژانرونو هم هر اړخیزې خبرې کړي چې په شلمې پېړۍ کې پښـتو ادب تـه راغـ  

یا هم دلته پنځېدلي دي. په دې برخه کې يې په ځینو هغو ژانرونو هم بحـړ کـړی چـې تـر 

اوسه جلا ګڼل کېدل، خو اوس يې په اړه د شباهت او ورته والي خبرې کېږي. بلـه خـبره دا 

 ینو يې لا اوس هم د ځانګړو ژانرونو په توګه خپل دری  نه دی موندلی. ده چې ځ

د څلورم څپرکي په دویمه برخه کې يې دوه ویشـت تنـه نومیـالي لیکـوال او لیکـوالې 

معرې کړي، په ژوند او آثارو يې غږېدلی دی، غوره خبره دا ده چې لیکوال په تشه معـرې 

لمي فعالیتونه يې له عمـ  ـ څېړنیـزو معیـارونو سره بسنه نه ده کړې، بلکې د دوی ادبي او ع

سم ارزولي او په دې برخه کې يې د دوی د حق د ادا کولو ترڅنګ د موضوع حـق هـم ادا 

 کړی دی. 

څېړنیزې رسالې په پـای کـې یـوې پـه زړه پـورې  –بالاخره لیکوال د خپلې دې علمي 

د مأخـذونو پـه فهرسـت سره يـې د پایلې ته رسېدلی دی، د وړاندیزونو په وړانـدې کولـو او 

 خپلې څېړنې لمن را ټوله کړې ده. 

زه د پورتنیو لنډو یادونو په پـای کـې خپلـې خـبرې را ټولـوم او د نومـوړي د لارښـود 

 استاد په توګه خپل وروستی نظر په لنډو ټکو کې وړاندې کوم: 

ده چـې مخکې له دې چې د خپل نظـر لنـډیز وکښـم یـوه یادونـه اړینـه بـوا هغـه دا 

څېړنوال سید نظیم سیدي د خپل څېړنیز کار په شپږ کلنه موده کې له مقرراتو سره سم خپـل 

تر سره کړي کارونه وخت په وخت ماته را سپارلي، له کتنې وروسته مې لازمې مشورې هـم 

ورکړې دي چې دا دی له وروستي ځل لوستلو وروسته يې پـه اړه خپـل نظـر پـه لنـډیز سره 

 وړاندې کوم: 

  لیکوال د څېړنې په مهال د لیکوالۍ ټول ارونه له خپل توان سره سم پـه پـوره غـور

 او دقت کارولي او د هغو پابند پاتې شوی دی. 

  .د سیمه ییزې لهجې پر ځای يې معیار غوره ګڼلی دی 

  د نورو محققینو او لیکوالو له آثارو څخه يې د استفادې پر مهال امانتداري پـه پـام

د چا په لیکنه کې يې هېڅ ډول تصرف نه دی کړی، حتا په مستقیم نقل قول کـې کې نیولې، 



 د 

 يې هم د چا له املا سره غرض نه دی کړی. 

  د محقق یوه مهمه دنده دا ده چې د څېړنې پر مهال ځان حقیقت تـه ورسـوي، پـه

اصطلاح د موضوع حق لکه څنګه چې يې څېړنیز آرونه ایجابوي، ادا کړي. لـه نېکـه مرغـه 

نوموړي دغه اصل نه یواځې له پامه نه دی غورځولی، بلکې په ټینګه يې په پام کې نیولی او 

 خپل اثر يې له منل شوو معیارونو سره سم بشپړ کړی دی. 

  د رسالې د پای پر پایله او وړاندیزونو سربېره يې د هر څپرکـي پـه پـای کـې غـوره

 نتایج او پیشنهادونه هم وړاندې کړي دي. 

 سیند پـه منګـي کـې ځـای کـړی دی»ی کې باید ووایم چې ښاغ  سیدي په پا »

ځکه چې پنځوس کاله لږ عمر نه دی، په دې پنځوسو کلونو کـې چـې د هېـواد فرهنـګ او 

په ځانګړې توګه پښتو ژبې او ادب ته کوم کار شوی، د دغو ټولو څېړل او ارزول څـه اسـانه 

 بریالی راوتلی دی.  کار نه وو، خو زما په اند نوموړی له دې چارې

زه د نوموړي د لارښود استاد په توګه د ده تـرسره کـړی کـار تأييـدوم او دغـه حـا ه 

رساله يې د څېړنوالۍ له علمي رتبې څخـه د څېړنپـوه علمـي رتبـې د لوړېـدو )ترفیـع( لپـاره 

مناسبه او کاې بوا، په دې وسیله وړاندیز کوم چې نومـوړي تـه د دې رسـالې پـه بشـپړولو 

ه د څېړنپوه علمي رتبه منظور شي، همدارنګـه دا وړانـدیز هـم کـوم چـې دغـه اثـر کـه د سر 

 چاپ په ګاڼه وپسولل شي، نو ګټه به يې عامه شي. 

 په درنښت

 څېړنپوه نصر الله ناصر

 ۱۰۲۱/ ۱/ ۰۱هوايي ډګر، 

 

 

 



 تقریظ

 ه 

 تقریظ

ګڼه لیک چـې د  د افغانستان د علومو اکاډمۍ د ژبو او ادبیاتو د محترم ریاست د 

څېړنیـزه  -پښتو ژبې او ادبیاتو د انستیتوت د علمي غړي څېړنـوال سـید نظـیم سـیدي علمـي

تر سرلیـک « د شلمې پېړۍ په دویمه نیمایي کې د پښتو ادب د پرمختیايي بهیر څېړنه»پروژه 

 لاندې د تقریظ په موخه رالېږل شوې وه، هغه مې په پوره غور او دقت سره وکتله.

یواله او م  کچه شلمه پېړۍ پـه تېـره دویمـه نیمايـي یـې د تخنیـک لـه ګړنـدي په نړ

پرمختګ سره سره د ډېرو بریاوو او غمیـزو شـاهده وه. پـه دغـه پېـر کـې ځینـې هېوادونـه د 

استعمار له منګولو څخه خلاص شول، د زبر ځواکونو ترمن  سـړه جګـړه پـای تـه ورسـېده، 

ځواکونـه روسـان او امریکائیـان پـه ګونـډو شـول، زموږ په هېـواد کـې هـم دوه پیـاوړي زبر 

همدارنګه ځینې هېوادونه، لکه عراق، سوریه، ليبيا، یمن او افغانستان بیا د ډېـرو ویجـاړیو او 

 وژنو سره مخامخ شول.

د دغې څېړنیزې پروژې لومړۍ برخه سیاسي حالاتو، آزادو رسنیو او لاریونونـو پـه اړه 

نو د حکومتونـو پـه بهیـر کـې رامنځتـه شـوي. زه د دغـو ده، کوم چې د بېلابېلو صـدراعظما

سیاسي نارو سورو او ګرمو مبارزو او لاریونونو پـر مهـال د ابـن سـینال د لیلیـه ښـوونځي زده 

کوونکی وم، دغه سیاسي منډې ترړې زیاتره په لیلیـه ښـوونځیو او د پوهنتـون پـه لیلیـه کـې 

ــدونو د پال ــوخې د ګون ــو م ــو لاریونون ــې وې. د دغ ــو روان ــل شــعارونه او د نړیوال یســیو خپ

سازمانونو او سرچینو پېښې وې، هېوادني او م  مسایل په کې خورا لږ تـر سـترګو کېـدل. د 

لاریونونو د شعارونو د څو بېلګو یادونه کوم. کار کاریګر ته،  ډوډۍ بزګـر تـه، جـامې لـوڅ 

ډالیزم، د نـړۍ کـارګرانو لغړ ته، د نړۍ کارګرانو سره یو شئ، مرګ پر امپریالیزم، مرګ پر فیـو 

سره یو شئ. د ښي اړخو لاریونونو شعارونه؛ مرګ پـر کمـونیزم ـ مـړه دې وي د روس تـالي 

څټي. ژوندی دې وي د ځوانانو اسلامي نهضت. هماغـه مهـال آوازه خپـره شـوه چـې سـید 

قاسم رښتیا د صدارت څوکۍ ته د پاچا له خوا ټاکل کېـږي، پخـوا تـر دې چـې د صـدارت 

 –ال کړي پر لاریونونو کې د هغه پر ضد داسې شعار ورکول کېدلــ )دزد دیـروز څوکۍ اشغ

 وزیر امروز ـ وزیر امروزـ صدارعظم فردا ـ سید قاسم رښتیا(.

د م  مسألې په اړه یوازې د ډاکټر محمد موسی شفیق د صدارت پـر مهـال لـه ایـران 

ریونونو د وخت د صـدراعظمانو سره د اوبو د تړون په اړه څو لاریونونه تر سره شول. دغو لا 

 هـ



 و 

سرونه خوړل، پاچا د خیر پر غونډۍ ناسـت و  پـه لاریونونـو کـې د صـدراعظمانو پـر ضـد 

شعارونه ویل کېدل، خو د پاچا په اړه کوم شـعار نـه ورکـول کېـده او نـه پـه مسـتقیمه توګـه 

 شاهي نظام ته ګوته نه نیول کېده. 

و محصـلینو کـې خـورا ګـرم و؛ خـو د د سیاست او سیاسي هڅو ډګر په ځوانو کړیـو ا

فرهنګي ژوند سطحه ډېره ټیټه وه، موږ د منځني ښوونځي زده کـوونکي وو، د پوهنتـون یـو 

ځوان راته تبلیغ کاوه چې روسانو په افغانستان کې په عم  توګه د کمـونیزم لپـاره کـار پیـل 

ذ څخـه جـوړ کړی، د مکروریانو په نوم کورونه جوړوي چې داخـ  دېوالونـه یـې لـه کاغـ

 شوي.

د تعمیرونو اړخ ته یې دوه لوی دیګونه )د تېلو زېرمـه( جـوړ کـړي چـې پـه هغـو کـې 

 شوروا پخوي او دا شوروا د نلونو په واسطه تر هره کوره رسېږي.

تاسې ورشئ او په خپله یې وګورئ، موږ همداسې وکړل، د جمعې پـه ور  ولاړو کـه 

ی دیګونـه هـم ول او د ځمکـې پـر مـخ نـوي ګورو د هماغه محصل خبره رښتیا ده، دوه لو 

درې لینه نلونه چې تور رنګ یې درلود، څـو تعمیرونـه چـې نـوي بشـپړ شـوي وو، تـر هغـو 

پورې رسېدلي وو. ګومان مو په یقین بدل شو. د کنجاوۍ له امله مو په خپلو منځو کـې سره 

نلونـو کـې نـه  یاده کړه چې شوروا خو په نل کې رسېدای شوای دا غوښه او هـډوکي بیـا پـه

 بندېږي؟، چې زموږ فرهنګي کچه دومره ټیټه وه د نالوستو کلیوالو به څه اټکل کوئ.

د یو ولس او ملت چې د منځني ښوونځي د زده کوونکـو فرهنګـي کچـه دومـره ټیټـه 

وي، نــو هماغــه مهــال بــه یــې د ادب او ادبیــاتو حالــت پــه کــوم وضــعیت کــې وي؟ ګــران 

 کولای شي.لوستونکي اوس په خپله قضاوت 

نو دا څېړنیزه پروژه هم پر همداسې مواردو په ترتیب سره په څلورو څپرکو کـې بشـپړه 

شوې چې لومړی څپرکی د موضوع شالید، دویم څپرکی د شلمې پېړۍ د دویمې نیمايـي د 

سیاسي، ټولنیزو او فرهنګي حالاتو څېړنه، درېیم څپرکی د وخت په اساسي قوانینو او رسـنیو 

ې دری ، څلورم څپرکی د شلمې پېړۍ په دویمـه نیمايـي کـې د پښـتو ادب د کې د پښتو ژب

صعودي او نزولي سیر بررسي په دوو برخو کې تر څېړنې، تحلیـل او ارزونـې لانـدې نیـولې 

ده. په لومړۍ برخه کې د شلمې پېړۍ په دویمه نیمایي کې د پښتو ادب پـه اړه تـرسره شـوي 

له راټولونې څخه نیولې بیا د نثر په برخه کې د منثـورو  کارونه، د پښتو ادب د شفاهي ادبیاتو

ژانرونو او منظومو ژانرونو په اړه ټـول موضـوعات او پرمختګونـه پـه علمـي ـ څېړنیـزه توګـه 

ارزولي دي. کوم ځای کې چـې د بشـپړتیا او انتقـاد خـبره وه هغـه یـې نقـد کـړي هـم دي، 

نامتو ادبي او فرهنګي څېـرو پېژنـدنې دویمه برخه یې د شلمې پېړۍ په دویمې نیمايي کې د 

او د آثارو شننې او ارزونې ته ځانګړې کړې ده، چې ورپسـې د پښـتو ادب د پرمختیـا لپـاره 

یـوه ګټــوره علمـي طرحــه وړانـدې کــوي. پایلـه، وړاندیزونــه او مأخذونـه د دغــې علمـي ـ 

 څېړنیزې پروژې وروستنۍ برخه ده.

ت محمـد اـاهر شـاه لـه دورې څخـه د ښاغ  څېړنوال سید نظیم سیدي د اعلیحض 

اسلامي امارت تر لومړۍ دورې پـورې، ټـول فرهنګـي، سـیاسي، ټـولنیز او د اړتیـا پـر مهـال 

اقتصادي حالات او په فرهنګ او ادب په تېره بیا پر پښتو ژبه او ادبیاتو باندې د هغو د اغېـزو 

لیـل پـه برکـت داسـې په اړه په حوصله مندۍ، پراخې جهان بینۍ د خپل پیـاوړي قلـم او تح

ارزولي او تحلیل کړي چې د موضوع په اړه هیڅ کوم شی هم نه دی ترې پاتې، هـر څـه او 

هره مسأله یې د علمي کره کتنې په واسطه تول او ترازو کـړې ده، چـې دا هـر اړخیـز علمـي 

او هغـه  کار او زیار یې د پښتو ادب په تېره بیا د پښتو ادبیاتو د تاریخ په اړه یو بشپړ اثر ګـڼم

تشه چې یو مهال محصلینو ادبي تذکره د ادبیاتو د تاریخ په نوم لوسـتله، د ادبیـاتو یـو بشـپړ 

تاریخ یې رامنځته کړ او د خپل توضیحي، تشریحي او انتقادي څېړنیز مېتود په برکت یـې د 

یو بې پرې لیکوال په توګه خپلې علمي ـ څېړنیزې ګروېږنې د اوسـني او راتلـونکي نسـل پـه 

اندې د ادب او ادبیاتو ډګر ته را وړاندې کړې، چې خورا پر ځای کار دی او پـه دغـه اړه وړ 

 یې دا ادبي تشه ډکه کړه.

پر پورتینو یادونو سربېره زه د دغې علمي څېړنیزې پروژې په اړه خپل نظـر پـه لانـدې 

 ټکیو کې وړاندې کوم:

 پام کې نیول شوی.د اثر د لیکنې ژبه خورا روانه او معیاري لیکدود په کې په  -

د مطالبو د تحلیل، توضیح او ارزونې چار یې مخاطـب محـور دی، پـه دې مفهـوم  -

چې لوستونکی دې ته هڅوي تر څو تر پایه مطلب ولولي او خپـل مطلـب ورڅخـه ترلاسـه 

 کړي.

د اثر د مطالبو په اړه پر تحلی  او توضیحي مېتود سربېره یې په بې پرې توګـه ټولـو  -

کتنې د اصـولو پـر اسـاس نظـر څرګنـد کـړی دی. دا کـار د دغـې علمـي ـ  مسایلو ته د کره

 څېړنیزې پروژې ابتکاري او نوښتي برخه نوره هم پیاوړې کوي.

د موضوع ګانو د تشریح، تحلیل، لوړ او ځوړ پر مهال چـې لیکـوال ورسره مخـامخ  -



 ح 

 شوی دی، موضوع یې تر هغې کچې پورې تعقیب کړې، ترڅو وروستنی واقعیت او اصـ 

 موخې ته ځان ورسوي چې دا کار یې د قلم او نظر د پیاوړتیا څرګندونه کوي.

 ( مأخذونو څخه ګټه اخیستل د اثر د محتوا د بډاینې معنا ورکوي.۱۹۲له ) -

د موضوع د غټولو او پراخولو لپاره تکرار په کې نه لیدل کېږي، په ډېـر پرمفهـوم او  -

 لنډ تحلیل سره موخه تر لاسه کوي.

د لیکوالۍ سبک ډېر خوږ دی، د اثر متن د یو خوږ داستان او کیسې مـتن د لیکوال  -

ته ورته والی لري چې دا کار لوستونکی نه ستړی کوي، بلکـې لا زیـاتې لوسـتنې تـه یـې اړ 

 باسي.

د دغې پروژې د دفاع پر مهال به اورېدونکي د دغه څېړنیز اثر د پراخـو مفـاهیمو او  -

سي، ټولنیزو او اقتصادي حالاتو څخه لا زیاته خبرتیـا تـر د لوی زماني واټن له فرهنګي، سیا

لاسه کړي. ما په خپل نظر کې د ټولو حالاتو له لنډیز څخه ډډه وکـړه، ځکـه وايـي )مشـک 

 آنست که خود بوید، نه آنکه عطار ګوید(.

د پورتینو ښېګڼو په یادونې سره زه د څېړنوال سید نظـیم سـیدي دغـه علمـي ـ څېړنیـز 

او هغه د دې وړ بوا چې د څېړنپوه علمي رتبې ته ورباندې ترفیع وکړي او د  کار بشپړ ګڼم

 دا شان نورو علمي بریاوو په هیله یې. په قلم او عمر دې یې برکت وي.

 خير مو په برخه شه 

 په درنښت

 څېړنپوه نعمت الله اندړ

 څلورم مکرویان ـ کابل

 بو او ادبياتو مرکز محترم رياست ته د ژ 

ګڼه ليـک پـه ځـواب کـې پـه خـورا  (۱۱۱پر  ۱۹۰نېټې د )  « ۱۰۲۱ -۵ -۱۹»ستاسې د 

څېړنيـزه پـروژه )د  -درنښت ليکل کېږي، چې ما د ښاغ  څېړنوال سيد نظيم سـيدي علمـي 

ر پايه په پوره پيله تشلمې پېړۍ په دویمې نيمايي کې د پښتو ادب د پرمختيايي بهير څېړنه( له 

 غور او توجه ولوستله، چې په اړه يې خپل نظر په لاندې ټکو کې څرګندوم:

ادب او ادبيات د يو ملت د هويت او پېژندنې لپاره تر ټولو لومړي او مهم اصلونه دي، 

کومې ژبـې او ټـولنې چـې ادب او ادبیـات ولـري، هغـه ټـولنې ژونـدۍ ټـولنې دي او چـې 

خ ولري، نو هغه ټولنې بیا په اسانه نه مري، بلکې دوام يې تضـمین ترڅنګ يې د ادبیاتو تاری

وي، نو د ادب او ادبي تاریخ ارزښت د ملتونو په بقا کې تر ټولو مهم اصـل شـمېرل کېـږي، 

چې په دې اړه د بېلابېلو ټولنو لیکوالو او څېړونکو په بېلابېلو وختونو کې خپلـې هلـې ځلـې 

ې او د ادبیاتو تاریخونه یې لیک  دي، چې په دې برخـه کړې دي او د خپلو ژبو ادبي بریاو 

کې زموږ ځوان څېړونکي ښاغ  سیدي له دې وړاندې د پښتو ژبې د شلمې پېړۍ د لومړۍ 

نیمايي د پښتو ادب پرمختیايي بهیر څېړلی وو او دا دی اوس يې د هماغې سلسـلې پـه دوام 

هیر څېړنه هم بشپړه کړې ده چـې دا د شلمې پېړۍ د دویمې نیمايي د پښتو ادب پرمختیایي ب

په حقیقت کې د پښتو ژبې او ادبیاتو د یوې پېړۍ تاریخ يا د تـاریخ لیکلـو لپـاره ممـد مـواد 

دي، چې زموږ ځوان څېړونکي پرې خپلې خولې تويې کـړي دي او د راتلونکـو څېړونکـو 

بنسټ ډبرې ایښـې او لیکوالو او په ځانګړي ډول د یو مستند ادب تاریخ د لیکلو لپاره يې د 

 دي.

د ادبیاتو تاریخ یوه داسې آئینه ده چې په مرسته یې د هرې ژبې د ویونکـو او لیکوالـو 

د ټولنیز او کلتوري روح انعکاس لیدلی شو. په ادب کـې د یـوې ټـولنې کلتـوري، سـیاسي، 

 ټولنیز او ژبنـي ټـول اړخونـه پـه رغنـده ډول بیـانېږي او د ادب تـاریخ د دې ټولـو تـاثیراتو،

چلندونو، اړیکو، تمایلاتو او اوصافو انځور دی. دا له سیاسي او اقتصادي شرایطو څخـه تـر 

اخلاقي ارزښتونو او ټولنیزو نورمونو او د بېلابېلو عمرونو او پروسو پورې اړه لري. هـېڅ هـ  

او ه مند د یوې ټولنې له اوسنیو شرایطو څخه نه شي جلا کېدای. لکه څنګه چې مـترخ د 

ل د موجوده شرایطو او پېښو استازیتوب کـوي. پـه همـدې ډول يـو ادبي مـترخ د خپل مها



 ي 

خپل ه  او ادب له لارې د ټول ټولنيز جوړښت استازيتوب کوي. ادبي مـترخ هـم د نـورو 

مترخينو په څېر د خپل مهال ټولنيز ارزښتونه او د اوسنيو تمايلاتو په اړه پراخه مطالعـه لـري 

کې توکي او شیان ويني او تجزیه کوي يې. ښاغ  سـیدي چـې د او د دې مطالعې په آئينه 

پښتو ژبې او ادبیاتو د اوسني پېر یا د شلمې پېړۍ د دویمې نیمايي کومه ادبي څېړنه مـوږ تـه 

تاریخي انځور دی، چـې  -وړاندې کړې ده، دا په یقینې ډول د پښتو ژبې د نیمې پېړۍ ادبي 

 مسایلو دقیقه څېړنه او شننه کړې ده.د خپل ځانګړي څېړنیز ذوق له مخې یې د 

دا علمي څېړنیزه پروژه خپـل ځـانګړی علمـي ادبي او تـاریخي ارزښـت لـري، ځکـه 

شلمه پېړۍ د نړۍ په کچه د حوادثـو او پرمختګونـو پېـړۍ ده، پـه ځـانګړي ډول ادبیـاتو پـه 

خـو د همدې پېړۍ کې زیاته وده او پرمختګ کړی دی او پښتو ادبیاتو زیات تیـاره اړخونـه 

شلمې پېړۍ په ترڅ کې رابرسېره شول، چې همدا پېړۍ د پښـتو ادبیـاتو پـه وده او پرمختـګ 

کې د ځانګړې یادونې وړ ده. که پښتو ادب او ادبي فنپارو د شلمې پېړۍ په لـومړۍ نیمايـي 

کې سر راپورته کړی دی، نو په دویمه نیمايي کـې يـې د ارتقـا او پرمختـګ پړاوونـه وهـ  

وه چې د دې پېړۍ دقیقه څېړنه شوې وای چې له نېکـه مرغـه ښـاغ  سـیدي دي، نو لازمه 

دې دورې ښـېګڼې او په دوه بېلا بېلو پروژو کـې دا درونـد کـار پـه دقیقـه توګـه څېړلـی او د 

بدګڼې يې د راتلونکو څېړونکو مخې ته ایښې دي، چې په ګانده که د پښتو ژبې او ادب د همـدې 

 د لیکلو لپاره ښه مواد لري.مهال د سیستماتیک ادبي تاریخ 

څېړنوال سید نظیم سیدي د خپلې څېړنیزې پروژې نظم او ترتيب او د څېړنیـزو مـوادو 

تحلیل او تجزیه په سمه توګه ترسره کړې ده، هغه خپل څېړنیز مـواد د څېړنـې لـه اصـولو او 

وچنیـو پرنسیپونو سره سم تجزیه او تحلیل کـړي او د څېړنیـزې پـروژې ترتیـب، د لویـو او ک

سرلیکونو سمون او برابري ته يې پوره پوره پاملرنه کړې ده او د پښتو ادب د شـلمې پېـړې د 

دویمې نیمايي ادبي، علمي او فرهنګي بریاوې او پرمختګونه يې په هر اړخیزه توګـه تحلیـل 

 کړې دي او د دې دورې لاسته راوړنې او نیمګړتیاوې يې په پوره ځیرکۍ بیان کړې دي. 

ـ څېړنیزه پروژه د علمي ميتودونو او معيارونو په پام کې نیولو سره لیکل شوې دا علمي 

ده او له ډېرو باوري او لومړي لاس منابعو او سرچینو څخه په کې ګټه اخیستل شوې ده او د 

څېړنیزو موادو په تحلیل او تجزیه کې د نورو څېړونکو د نظريـاتو ترڅنـګ ښـاغ  سـیدي 

چې دې کار د څېړونکي څېړنې ته ځانګړی علمـي قـوت او  خپل نظر هم څرګند کړی دی

 ارزښت ورکړی دی. 

څېړنیزې پروژې ټول مواد له ځـانګړي نظـم او تسلسـل سره  -څېړونکي د خپلې علمي

ډلبندي کړي دي چې منطقي تسلسل په کې په پام کې نیول شـوی دی، پـه څېړنـه کـې يـې 

عات کړي دي، اضـاې مـواد او بـې ځایـه انسجام او د څېړنې ټول معیارونه په سمه توګه مرا

حاشیه روي يې نه ده کـړې، د دې تـر څنـګ يـې د څېړنـې ژبـه روانـه او د عـامو خلکـو د 

پوهېدنې وړ ده. ژبنيو نورمونو او اصولو ته يې پوره پوره پاملرنه کړې ده او د لیکوالۍ اصول 

 او قواعد يې په سمه توګه په پام کې نیولي دي. 

پروژې په اړه هر څومره خبرې وشي بیا هم کمه ده، خو زه د خپلـو که د دې څېړنیزې 

خبرو په پای کې دا علمي څېړنيزه پـروژه ټټـوره او لـه هـره اړخـه مثبتـه ارزوم او د څېړنیـزو 

معیارونو په پام کې نیولو سره يې په تول پوره او معياري څېړنه ګڼم، علمي اړخ يـې تأييـدوم 

څېړنیـزې پـروژې پـه بشـپړاوي سره د څېړنـوال لـه  -لمياو ښاغلی سید نظیم سیدي د دې ع

علمي رتبې څخه د څېړنپوه علمي رتبې ته د لوړاوي وړ او مستحق بـوا. د علومـو اکـاډمي 

لوړو او اړوندو مقاماتو ته وړانديز كوم، چې كه چېرې څېړونکي د علمي ترفېعاتو د مقـررې 

و نومـوړي تـه دې د څېړنپـوه علمـي او لایحې سره سم د ترفېع نور شرایط پوره كړي وي، نـ

څېړنیز اثر د چاپ وړانـدیز هـم کـوم،  -رتبه منظور كړل شي. د دې ترڅنګ زه د دې علمي

که چېرې دا اثر چاپ کړل شي، نو د دې اثر ګټه به عامو لوستونکو او د پښـتو ژبـې او ادب 

څېړنیـزو چـارو مینه والو ته هم ورسېږي. په پاى کې ښاغ  سيد نظيم سيدي ته په علمي او 

 او د ژوند په ټولو برخو کې د لا بریاوو غوښتونکی یم، پر مټو او قلم يې برکت شه. 

  

 په ادبي مینه

 څېړنپوه دکتور عبدالظاهر شکيب

 د سیمه ییزو مطالعاتو د مرکز رئيس

 



 ل 

ې زما ښه په یاد دي هغه وخت چې زه د کابل پوهنتون د ژبو او ادبیاتو پـوهنځي د پښـتو ژبـ

او ادبیاتو په څانګه کې محصل وم له خپلو استادانو څخه مو د ادبیاتو ډېر تعریفونـه اورېـدلي وو، 

شـته  )ج(خو یو تعریف یې چې تر اوسه پورې مې پـه حافظـه او ذهـن کـې پـروت دی او خـدای

ادبیـات هغـه ټـولنیزه موسسـه ده چـې اجتماعـي »چې زمـا پـه زړه لګېـدلی دی داسـې و، چـې: 

پورتنۍ پېژندنه دا جوتوي چـې ادبیـات د ټـولنې سره پخـه اړیکـه «. ڼي او څېړي یېواقعیتونه سپ

لري او هیڅکله هم له ټولنې څخه نه شي پـه ډډه کېـدای. ټـولنیز عوامـل او لاملونـه د ادبیـاتو پـه 

سوروره او ستره ورشو باندې اغېزه کوي. ادبیات د خپلې پراخې لمنې پـه ژیـو او ګوټونـو کـې دا 

ي، خو د ښېګڼو او بدګړو اغېزې یې د اصولو له مخې په بېلابېلو ژانرونو کې د رښـتیا لاملونه ځایو 

 او حقیقت په تله ت .

زموږ له منځه ځوان لیکوال او څېړونکي څېړنوال دوکتور سید نظیم سـیدي دې درنـې 

چارې ته اوږې ورکړې او د شلمې پېړۍ په دویمې نیمايي کې یې د پښـتو ادب پرمختیـایي 

ړلی دی. نوموړي خپله څېړنیزه ـ علمي رساله په څلورو څپرکو کې خوندي کړې ده بهیر څې

چې زه یې د هرې برخې )څپرکـي( د منځپـانګې او اهمیـت پـه اړه د خپـل تـوان تـر کچـې 

 پورې غږېږم:

ده د موضــوع د شــالید د برخــې مــواد او سرچینــې پــه ترتیــب سره راوړي دي او هغــه 

کړې ده په ډېر ښه ډول معرې کړې او محتوا ته یې په  سرچینې یې چې استفاده یې ورڅخه

ژوره توګه پاملرنه کړې ده. په کومو برخو کې چې لیکوال یا محقق حقایق مسخه کـړي دي 

نوموړي د انتقاد ګوته ورته نیولې ده او په رښتیني ډول یې نقد کړي دي. داسې کړنه د ولس 

ته هڅوي چې د واقعیتونو خوا ونیســي  له ویښولو سره پوره مرسته کوي او نور محققین دې

او خلک او ولسونه لـه ګمراهـۍ او تبـاهۍ څخـه وسـاتي. د حقـایقو مسـخه کـول ټـولنیزې 

والي ته لاره خلاصوي. دا باید یاده کړم  ستونزې زېږوي او د پرمختګ پر ځای وروسته پاتې

ه دقیـق ډول علمي رسالې لیکـوال د شـالید د څپرکـي مـواد او منـابع پـ -چې د دې څېړنیزې

کت ، ښې او بدې خواوې یې په مدلل ډول سره بېلې کړې او نیوکې یې په حقایقو بنال دي، 

 زه د ده د حق پالنې ننګه کوم او زړورتیا یې ستایم.

د رسالې دویم څپرکی د شلمې زېږدیـزې پېـړۍ د دویمـې نیمايـي ټـولنیز، سـیاسي او 

حالاتو پـه تحلیـل سره پیـل شـوی او د فرهنګي حالات څېړي. دا برخه یا څپرکی د سیاسي 

هغو اشخاصو د ماموریت له دورې سره سرخوري چې د صدارت او کابینو مشري یې کولـه. 

په دې برخه کې د هر یـوه صـدراعظم د صـدارت دوره پـه رښـتیني ډول راپېژنـدل شـوې او 

ظ د هـر کړنې او فعالیتونه یې بې پرې منل شوي او نقد شوي دي. زموږ لپاره په مسلکي لحا

 -یوه صدراعظم د دورې د فرهنګي حالاتو څېړنـه د پـاملرنې وړ ټکـی دی. د دې څېړنیـزې

علمي رسالې لیکوال دا اړین ټکي له پامه نه دي غورځولي، پاملرنه یې ورته کړې او ښه یـې 

 جوت کړي دي. 

زما په اند خو د لیکوال او څېړونکـي دریـ  پـوره پـه حقـه دی، ځکـه چـې د حـق او 

سپینه سپېڅلې لار روان دی، زه یې د رښتینې څېړنې قـدر کـوم. نومـوړي د پاچـا  عدالت په

محمد ااهرشاه د پاچايۍ دوره په تفصیل سره څېړلې، ښېګڼې، بـدګړې او نیمګړتیـاوې یـې 

په رښتیا په ګوته کړې دي، دا لړۍ یې له محمد ااهرشاه وروسته پسـې غځـولې او د هغـه د 

جوتې کړې دي، په دې څپرکي کې له نـورې نـړۍ سره  هرې کړۍ کړنې یې په رښتیني ډول

په اړیکو باندې ښې خبرې شوې چې په واقعیتونو باندې ولاړې دي، د لیکوال د څېړنیـزې ـ 

علمي رسالې دا څپرکی که سړی له حق څخه تېر نه شـي خپلـه د یـوې بېلـې رسـالې محتـوا 

وله خپلوي، نو زما په خیال لري او که سړی یې د لږو ټکو یادونه هم وکړي د یوې رسالې ج

ښه خبره دا ده چې ټوله څېړنه په خپله له پامه او سـترګو تېـره شي، ځکـه چـې د تقـریظ تـر 

 سرلیک لاندې یادونه یې حق نه شـي پوره کولای. 

درېیم څپرکی د وخت په اساسي قوانینو او رسنیو کې د پښتو ژبـې دریـ  تـر سرلیـک 

ل کال د اساسي قانون له چوکـا  ۱۱۰۱زئیات( د لاندې پیل شوی. د دې څپرکي برخې )ج

څخه شروع کېږي. دلته تر هر څه لومړی د پښتو ژبې د متن پېچلتیا ته ګوته نیـول شـوې ده. 

زه د لیکوال دغه پاملرنه د ده ځانګړې ځیرکتیا بوا، ځکه د متن پېچلتیا په مفاهیمو باندې د 

مـتن پـه مطلـب او محتـوا بانـدې  پوهېدلو مخه ډب کوي او چې مخه یـې ونـه نیولـه شي د

پوهېدل ناشوني دي. په مسایلو باندې د پوهېدو په غرض د ولس او ټولنې د پوهې کچې تـه 

پاملرنه کول لومړی شرط دی. حکومت یا یو نظام مسئولیت لري چې له ولس سره په داسـې 

 ژبه پوهاوی را پوهاوی وکړي چې یو څه ترې واخ  نه دا چې زړه تورن یې کړي.

له چې یوه ټولنه د یوه اساسي قانون په چوکا  کې راونغاړل شي معنا یې دا ده چـې ک

ټولنیز ژوند او موجود دولت او حکومت ټول د انسجام مسـیر تـه ور داخلېـږي او د اسـاسي 



 ن 

مه ماده د هېواد د رسمي ژبې پښتو ۰۹مه او ۱۰قانون غوښتنې عم  کېږي. د وخت د قانون 

ندې ټینګار کوي، خو که له واقعیته تېر نـه شـو پـه دې برخـه کـې تـر کړه او کارونې با په زده

غیرو خپله پښتانه هم مسئول وو، ځکه نه یې د قانون پروا کوله او نه یې د ژبپوهنې اصولو ته 

پاملرنه کوله. دوی له خپلې ژبې سره جفـا کـړې او دا پـه دې بانـدې شـاهدي ورکـوي چـې 

وهلی دی او نه شـي کولای چـې پـه یـوه یـا بلـه پلمـه دوی ټولنیز عدالت په زوروره په لغته 

 ځان ته برائت ورکړي. 

علمي رسالې لیکوال په ډېره سړه سینه دا او دې تـه ورتـه نـور حقـایق  -د دې څېړنیزې

راسپړلي دي او هر اړخ یې داسې څېړلی دی چې موږ د حق منلو او له هغه څخـه ملاتـړ تـه 

کړي، ځکـه څنګـه کېـدای شي چـې یـو څـوک  رابولي او سړی نه شي کولای چې نقد یې

د اثر لیکوال د پښتو ژبې د حق د ورکړې په غرض د وخـت د «. لمر په دوو ګوتو پټ کړي»

اساسي قانون منـدرج مـواد یـا ځینـې مـادې د نمـونې پـه ډول راوړي او بیـا یـې پـه هماغـه 

انو تور مخونه پـه چوکا  کې انالیز کوي. د ده شننه پر واقعیتونو ولاړه ده. د وخت د واکدار 

رښتیا خلکو ته ورښيي او د هېواد له م  او رسمي ژبې سره حساسیتونه او دښمني قـانوني او 

کوونکي په توګه نـه یـواځې دا چـې د  علمي اصولو له مخې غندي. زه د ژبپوهنې د یوه زده

 ده شننه ستایم، بلکې بدرګه کوم یې.

یـت پــه اسـاسي قـانون بانــدې لیکـوال تـر دې وروسـته د محمــد داود خـان د جمهور

غږېدلی دی او د پرتلې له مخې یې دا وی  دي چـې د اسـاسي قـانون پـه اړه د ده د فرمـان 

ل او انشال ښه وه او داسې ډېر رقیق وییونه په کې نه لیدل کېږي چې پوهاوی پـرې ګـران  املا

نـه، نـه کولـه، وي. د اثر لیکوال دا یادونه کوي چې داود خان د ژبـو مسـألې تـه دومـره پاملر 

علت یې دا و چې نوموړي نورو چارو ته مخ ور اړولی و. پښتو ژبه چـې د محمـد ااهرشـاه 

په وخت کې م  او رسـمي ژبـه بلـل شـوې وه، د ده پـه وخـت کـې د دري ژبـې ترڅنـګ 

رسمي ژبه ونومول شوه. په دې برخه کې له پښتو ژبې سره ترسره شوی چلنـد پـه زړه پـورې 

ااهرشاه د وخت ورکړی حق هم ترې وتوږل شـو. د داود خـان پـه  عمل نه دی او د محمد

وخت کې پښتو مضامین، مقالې او نورې خپرونې یا نه چاپېدې او یـا هـم اړینـې او رښـتینې 

برخې ترې غورځېدې. د ده د وخت دا ډول کړنې په دې اثر کې نامناسب عمـل بلـل شـوی 

ې په کې تـر پښـو لانـدې شـوې دی، ځکه چې په اساسي قانون کې کړې څرګندونې او ژمن

دي. لیکوال تر دې وروسته د ثور غمیزې د بېلابلېو مشرانو په اصولو کې حقوقي مسـایل تـر 

پام تېر کړي دي، نوموړي د دې غمیزې په اوږدو کې د هر یوه مشر د وخـت کړنـې ارزولي 

 او د پښتو ژبې دری  یې په ګوته کړی دی.

ې یـا د ژبـو حالـت تـه متوجـه شـوی دی. دا د دې اثر لیکوال تر هر څـه لـومړی د ژبـ

پرېکړه یې هم وړه خبره نـه ده، ځکـه هـر ډول فعالیتونـه او کړنـې د ژبـې لـه لارې وړانـدې 

کېږي او ښودل کېږي. که په دې اوږده لړۍ کې د ژبې حق ادال او یا تـر پښـو لانـدې شي د 

ب پــه کــې حـاکم نظــام د چلوونکــو درک، احسـاس او د ولســونو د حــق ورکــړه او یـا غصــ

منعکس کېږي او دا هغه څه دي چې د یوه ښه یا بـد ذهنیـت محصـول بلـل کېـدای شي او 

کولای شي چې ټولنیز نظم ښه او یا یې ګډوډ کړي. د دې اثر لیکوال چې د ببرک کارمـل د 

دورې یا وخت په اړه خپله رښتینې څېړنه کې څه وي  دي په واقعیتونو ولاړ دي او زموږ او 

ډېر هغه کسان یو چې د ده د مشرتابه ناندرې او حق پالنه مو په خپلو سـترګو  ستاسو له منځه

لیدلې دي. ده )ببرک کارمل( یو پښتو ویـی هـم نـه ویـلای شـو او نـه یـې زغمـلای شـو. د 

 خپرونو او ورځپاڼو له پښتو نومونو سره یې هم حساسیت لاره او نه یې شول هضمولای.

ړۍ په ترتیب پسې غځـولې او تـر ده وروسـته د علمي رسالې لیکوال ل -د دې څېړنیزې

ډاکټر نجیب الله په دوره کې همدغو ټولنیزو مسألو ته کتنه کوي، لیکوال د نـورو مسـألو لـه 

علمـي رسـالې د مـلا تیـر  -څېړنو څخه ډډه کړې، خو ژبه او ادبیات یې چې د دې څېړنیزې

لـوړه څوکـه ده، ډاکټـر  جوړوي په ژوره توګه یاد او څېړلي دي او همدغـه ټکـی د دې اثـر

نجیب الله په پښتو ژبه لیکنه کوله او دا اړیکه یې پاللـــه، خـو د نظـام پـه چوکـا  کـې یـې 

څنګه چې مناسبه وه هماغسې پاملرنه ورته نه ده کړې، لیکوال هم دا ټکی نه دی هېـر کـړی 

او پرې تم شـوی دی. دی وایـي چـې ډاکټـر نجیـب اللـه د واکمنـۍ پـه وروسـتیو کـې دې 

ضوع ته متوجه شوی و، خو وخت ترې تېر شوی و او څـه یـې د لاسـه ونـه شـول. د دې مو 

علمي اثر لیکوال د ژبو په اړه د حقوقو، پـالنې، تعصـب او...، پـه بـاره کـې څېړنـه او  -څېړنیز

ګروېږنه را پیل کړې په هر رژیم او د هغه په هر اړوند پړاو کې یـې د ژبپـوهنې ډېـرې اړینـې 

ې او په پرتلیزه بڼه یـې څېړلـې او د ښـو او بـدو یادونـه یـې کـړې ده، د موضوع ته نغوته کړ 

یـا سـمه لیکنـه ده. سـمه  Rechtschreibung ،Orthographyژبپوهنې دا برخه یا موضوع 

لیکنـه د موضــوعاتو د پېژنــدلو، پوهېــدلو او مناسـب تشــخیض لپــاره اړیــن شرط دی. د اثــر 

بې د حالـت تـر څېړلـو وروسـته د وخـت پـه لیکوال د وخت په اساسي قوانینو کې د پښتو ژ 

رسنیو باندې نظر اچولی دی او د ډلبندۍ په چوکا  کې یې پیل له دولتي رسنیو څخه کړی 

ز څخه پیل کېږي او باني یې افغـان ۱۱۱۰دی. یادونه یې کړې ده چې د مطبوعاتو پیلامه له 

یو حالـت یـاد سید جمال الدین دی. د دې په خوا کې د عبدالرحمن پـه وخـت کـې د رسـن

 شوی او ویل شوي دي چې د قیوداتو زولنې ور اچول شوې وې.

تر حبیب الله خان وروسته د اثر لیکوال د غازي امـان اللـه خـان د پاچـايي وخـت تـه 

ګوري او د هغه علمي، فرهنګي او رسنیز فعالیتونه څېړي. د نادرخان د وخت کړنې یـې هـم 

او ډېرېدو یې مفصلې خبرې کړي. د ااهرخـان  ښودلې دي او د رسنیو او خپرونو په کمېدو

د مطبوعاتو د موقتي قانون یادونه یې کړې ده او وی  یې دي چې ازادو رسنیو ته موقـع پـه 

لاس ورغله او وخت ورکړ شو. د موجودو او نویو رسنیو د تأسیس کېدو د ښـودلو لـړۍ یـې 

محمـود خـان د صـدارت د هم له پامه نه دي غورځولې. په همدې ډول د اثر لیکوال د شـاه 

وخت او له ده څخه د راوروسته وخت دولتي خپرونو ته پـام کـړی، دا لـړۍ یـې پـاللې او د 

هرې خپرونې برید یې له نورو خپرونو سره د هغو موضوعاتو پر مټ بېل کړی چـې پـه کـې 

خپرېدل. په دې خپرونو کې ډېرې په پښتو او دري ژبو خپرېـدې، د ګوتـو پـه شـمېر داسـې 

هم وي چې په یوه ژبه به خپرېـدې؛ لکـه د وږمـې مجلـه، د زېـري جریـده، د ادب  خپرونې

مجله، مهري د هرات د ادبي ټولنې درې میاشتنۍ خپرونه په دري ژبه او داسـې نـورې. بایـد 

یادونه وکړم چې د اثر لیکوال په هماغه وخت کې په ولایتونو کې خپرېدونکې خپرونې هم 

ې. د لیکوال دا کړنـه ډېـر ښـه عمـل دی او د تـوپیر هـیڅ یادې کړې او نه یې دي هېرې شو 

علمي لیکنې څخه ښکاري چـې لـه  -بوی نه په کې محسوسېږي. د اثر د لیکوال له څېړنیزې

مرکز نه علاوه په ولایتونو کې هم مهالنۍ، ورځپاڼې او نورې رسنۍ خپرېدې، خو د خپرونـو 

نې مطلـب دا دی چـې د هغـو ولایتونـو په ژبه کې تعادل په پام کې نه نیول کېده. د دې یادو 

خپرونې به چې پښتانه په کې اکثریت وو په دواړو ژبو پښتو او دري خپرېدې، مګـر لـه بـده 

مرغه د هغه ولایتونو خپرونې به چې نور قومونه په کې ډېر یا دا چې اوسـېدونکي یـې نـورو 

بصرـې پـورې قومونو ته منسوب وو، پښتو لیکنـې یـوازې پـه یـوه سرلیـک یـا یـوې نیمـې ت

منحصرې وې او بس. دلته د دوی ترمن  د مور او میرې چال چلند کېده او په هیڅ لحـاظ د 

منلو وړ عمل نه و او نه دی، ځکـه حکـومتي یـا دولتـي خپرونـې کـه لـه هـر ولایـت څخـه 

خپرېدې باید چې م  رنګ یې لرلی وای او تعادل پـه کـې پـه نظـر کـې نیـول شـوی وای. 

اصـل دی او نـه هـم داسـې کړنـه ده چـې وپالـل شي، څېړونکـي او داسې منافقت نه علمي 

لیکوال د ثور له بدلون نه را وروسته کړنې او فعالیتونه )په تېـره ادبي، فرهنګـي او مطبوعـاتي 

خپرونې( ارزولې دي او په دلیل ولاړ نظر یـې پـه دې اړونـد هـم وړانـدې کـړی دی او بـې 

 توب یې په رښتیا سره ساتلی دی.  پرې

وروسته یې د مجاهدینو د دورې دولتـي مطبوعـاتو تـه مـخ ور اړولـی دی او د  تر دې

کړنو مثبتې او منفي خواوې یې ښې سمې شاربلې دي. د هیڅ لوري او طرف خوا یـې نـه ده 

نیولې، سپین ته یې سپین او تور ته یې تور وي  دي. له دې نه وروسـته د اسـلامي امـارت د 

د دوی امکانات او فرهنګي او ادبي فعالیتونـه یـې پـه لومړي حکومت لوري ته وګرځېدلی، 

ګوته کړي او د هغه وخت ټولنیز وضـعیت یـې څېړلـی دی. ورپسـې پـه ازادو رسـنیو کـې د 

پښتو ژبې او ادبیاتو حالت ته ورستون شوی دی. په پېښور کـې د مېشـتو او جـوړو ګونـدونو 

انعکـاس شـوې او پـه  خپرونې یې ښې چاڼ کړې دي چې د پښتو ادبیاتو څېـره پـه کـې ښـه

اسانۍ یې په کې لیدلی شو. بيا یې په ایران کې د مېشتو شيعه ګوندونو فعالیتونـه هـم څـارلي 

دي چې د پښتو ادبیاتو د خوند او رنګ پته ورڅخه لګېدای شي. د مجاهدینو رسنۍ هم لـه 

د خپلې محتوا سره سمې د ژبې او ادب له اړخه ډېرې ژورې څېړل شوې دي او په ټوله کـې 

اثر له پیل څخه تر پای پـورې سـړی دې تـه رابـولي چـې دا ارزښـتمن اثـر د کتـاب پـه بڼـه 

وګوري. د اثر لیکوال شخصي خپرونې چې په بهر او یا د هېواد دننه خپرېدې نـه دي هېـرې 

 کړي او د هرې خپرونې ژبنی او ادبي اړخ یې ښه موږلی دی.

د شلمې پېړۍ په دویمه نیمايـي  علمي اثر لیکوال -په څلورم څپرکي کې د دې څېړنیز

کې د پښتو ادب صعودي او نزولي سیر بررسي او د هغو د عواملو څېړنې تـه یـې لاسـونه ور 

اوږده کړي دي. د ادب هیڅ اړخ یې له پامه نه دی غورځولی. د لوستونکو د ښه پوهاوي په 

ړ کـړی او یـو غرض یې پیل له شفاهي ادبیاتو څخه کړی دی. په لیکنیو ادبیاتو یې پوره بح

شمېر هغه پښتانه لیکوال او د دوی ادبي هڅې او کړنې یې یادې کـړې چـې د پښـتو ژبـې او 

ادبیاتو لمن یې یو څه ور ډکه کړې ده. د اثر لیکوال فولکلوریک اثار او خپرونې په ترتیـب 

سره ډېر ښه راپېژندلي دي. دا کار په راتلونکې کې د نـورو څېړونکـو لپـاره ښـه سرچینـه ده. 

علمي اثر په کتو سره نورې سرچینې پـه اسـانۍ سره بیـا  -وی کولای شي چې د دې څېړنیزد

مومي، د اثر لیکوال د فولکلوریکو سرچینو پـه ښـودلو او د هغـو محتـوا تـه پـه کتلـو بانـدې 

دومره ډېر تم شوی چې هیڅ وږی او دانه ترې پاتې نـه دي، د ده کـار ډېـر ښـکلی، صـبر او 

 ه د ستړیا په بدل کې د زړه له تله کورودانی ورته وایم.زغم یې د قدر وړ دي. ز 

د اثر لیکوال له دې وروسته پښتو ادب ته د نورو ژانرونو د راتګ په څرنګوالي بانـدې 

غږېدلی دی دا برخه یـې هـم پـه ښـه ډول نقـد کـړې ده او د پېژنـدنې پـه موخـه یـې ګټـور 

ې کار کوي دغـه اثـر یـې معلومات ورسره ملګري کړي دي. هغه څوک چې په دې برخه ک

پوره لارښودي کولای شي. لیکوال د ادبي دورو پښتو کتابونـه او ژبـاړې ښـودلې او د هـرې 

ادبي دورې محصولات یې په ګوته کړي. د شلمې پېړۍ د دویمې نیمايي نامتو لیکـوالان او 

شاعران یې راپېژندلي دي، پیل یې له سید رسول رسا څخـه کـړی او پـه اسـتادې ارواښـادې 

غوټۍ خاورې یې دا لړۍ پـای تـه رسـولې ده چـې شـمېر یـې لـه شـلو څخـه اوړي. د دوی 

پنځونې او ژباړې یې یـادې کـړې او خـوږوالی او تریخـوالی یـې نـه دي هېـر کـړي. د اثـر 

لیکوال یوې ډېرې اړینې موضوع ته متوجه شوی دی چې هغه د پښتو ادب د پرمختیـا لپـاره 

یکوال د یادې موضوع په اړه په متن کې پـه خـوږه د یوې علمي طرحې وړاندې کول دي؛ ل

علمـي اثـر دا  -ژبه غږېدلی دی. د متن محتوا ارزښتمن مواد لري، ځکه نـو زه د ده د څېړنیـز

برخه د ډېرې ژورې پاملرنې وړ بوا او بایـده دي چـې چـاره یـې وکـړو. دا چـې لیکـوال د 

یـې وړاندیزونـه هـم کـړي دي دا خپلې ژبې او ادب د پیاوړتیا پوخ پلوی دی؛ نو په دې اړه 

کار یې د ډېر قدر وړ دی. د لیکوال درک، احساس او درد هلته محسوس کېـدای شي چـې 

سړی کتاب ته سر ورټیټ کړي، په دوو کرښو کې یې یادونه بـې انصـاې ده. لیکـوال خپـل 

یـې  علمي اثر په پایله، وړاندیزونو او سرچینو پای ته رسولی او پـه چمتـو کولـو کـې -څېړنیز

 سرچینې کتلې دي. ۱۹۱

 زه د دې اثر په اړه خپل نظر په شمېرو نه وېشم. خپله پرېکړه داسې وړاندې کوم چې:

څېړنوال دوکتور سید نظیم سـیدي د څېړنپـوهۍ د پـوړ وړ او حقـدار دی. زه مبـارکي 

لـوړو ورته وایم او د لوی خدای له درباره د نورو بریاوو هیله ورته کوم. زما پـه انـد دا اثـر د 

کړو په پوهنتنونو او متسسو کې د تدریس له لړۍ سره ډېره پر ځای مرسـته کـولای شي،  زده

نو ځکه د افغانستان د علومو اکاډمۍ له مشرتابه نه په درنښت هیلـه کـوم چـې د ژر چاپېـدو 

 تابیا یې ونیسي ترڅو ګټه یې عامه شي.

 په درنښت

 څېړنپوه مولاجان تڼیوال

 اتو د رياست محترم مقام ته!د ژبو او ادبي
 

ګڼه ليک په ځواب کې ليکم چې ما د څېړنـوال  ۱۱۱/۱۹۰نېټې د ۹/۵/۱۰۲۱ستاسې د 

د شلمې پېړۍ په دويمـې نيمايـي کـې د پښـتو ادب د پرمختيـايي »دوکتور سيد نظيم سيدي 

 تحقیقي اثر تر پای وکوت او په اړه يې خپل نظر داسې څرګندوم: -علمي« بهير څېړنه

ملت ادب او د ادبياتو تاريخ اړتيا او ارزښت له دې املـه دی چـې د يـوې ژبـې د د يو 

ادب وده، پرمختيا او پراختيا او يـا د هغـه ټکنـي کېـدل د تـاريخ د بهـير پـر ځـانګړو زمـاني 

واټنونو کې له سياسي، ټولنيز او فرهنګي شرايطـو او عواملـو سره پـه اړيکـه کـې تـر څېړنـې 

له امله ادب تاريخ د زماني واټن په بهير کې د يوه قوم يـا ملـت لاندې نيسي، د دغه ارزښت 

 د ژوندانه د لوړو ژورو رښتينې هېنداره ګڼل شوې ده.

په همدې ترتيب د پښتو ادب ليکل شوي ادبتاريخونه چې تـر دې مهالـه ليکـل شـوي 

دي، د دوی کار او زيار د خپل وخت په چوکا  کې د قدر او ستاينې وړ دی او د نـن هـره 

ليکنه د سبا لپاره نيمګړې ده، نو پر دې بنا هغو غوښتنو او پوښتنو ته چې له نړيوالـو نورمونـو 

سره څنګ لګوي سم ځواب نه شي ويلای، دا اثر هم په همـدې مـوخې ليکـل شـوی چـې 

هغه معيارونه په ګوته کړي چې د پښتو د نوي او جامع ادب تاريخ په ليکلـو کـې د يـو مهـم 

 ه واخيستل شي.مأخذ په توګه ترې ګټ

دې موخې او هدف ته رسېدل هم څه اسانه خبره نـه ده، څېړنـوال سـيد نظـيم سـيدي 

چې د دغه مغتنم اثر په ليکلو کې کوم زيار او زحمت پـه ځـان منلـی دی د ډېـر ارزښـت او 

ستاينې وړ دی. نوموړي د ننني ادب تـاريخ ليکنـې لـه اصـولو او روشـونو سره سـم د دغـې 

جادیات او تمايلات له سياسي، ټولنيزو او فرهنګي حالاتو سره په اړيکه زماني مقطع ادبي اي

کې څېړلي دي او پـه تـرڅ کـې يـې د پښـتو ژبـې او ادب د لـوړو او ژورو اصـ  لاملونـه د 

روښانه بېلګو په راوړلـو سره پـه ګوتـه کـړي چـې پـه دې توګـه غـواړي لوسـتونکي د ادبي، 

ا کړي چې د ننني ادب تاريخ اص  معيارونه هم ژانرونو له اص  ماهيت او ارزښت سره اشن

 د پورتنيو حالاتو او ارزښتونو له مخې اټکل کېدای شي.

تر کومه چې خبره د موضوع په اهميت، ارزښت او جامعيـت پـورې اړه لـري، زمـا لـه 

نظره د دغسې يوې پراخې او پېچلې موضوع څېړنه د څو کسيزې ګډې پروژې په توګـه يـې 



 ر 

، ځکه دا يوه داسې موضوع ده چې له يوې خوا زيـات، زحمـت او دقـت ترسره کول لازم و

غواړي او له بلې خوا د تخصص ډېرې ساحې هم راکېباسي، له نېکـه مرغـه ليکـوال پـه دې 

برخه کې د پوره پوهې، بصيرت او تجربې خاوند دی چې د متن له حال او مقام له غوښـتنې 

طلاحات پـه پـام کـې سـات ، چـې د سره سم د اړونـدې سـاحې مفـاهيم، ځـانګړنې او اصـ

 نوموړي د همېشنۍ مطالعې او علمي صلاحيت څرګندويي کوي.

دغــه څېړنيــز اثــر د ليکــوال پــه )سريــزه( چــې پــه کــې د دې څېړنــې پــر اړتيــا، لنــډې 

ــه اهميــت او مبرميــت خــبرې کــړي او د دې ترڅنــګ یــې د خپــل  پېژنــدنې، د موضــوع پ

وضــیحي او انتقــادي دي او بيــا پــه کــار میتــود معــرې کــړی دی، چــې تشـــریحي، ت

ترتيــب سره پــه لــومړي څپرکــي کــې، د موضــوع )شــاليد( تــر سرليــک لانــدې هغــه آثــار د 

کــره کتنــې پــه تــرڅ کــې راپېــژني چــې پــه یــو ډول نــه یــو ډول د دې اثــر پــه بشــپړولو کــې 

 ترې ګټه اخېستل شوې ده.

ـــولنيزو او فرهنګـــي  ـــې مـــودې ســـياسي، ټ ـــادې پنځـــوس کلن ـــم څپرکـــی د ي دوي

ــۍ  ــه واکمن ــه د محمــد اــاهر شــاه ل ــه ځــانګړی شــوی دی، د دې حــالاتو څېړن حــالاتو ت

ــر کــې نيســـي.  ــه ب ــه مــوده پ ــر پاي ــومړۍ دورې ت څخــه د افغانســتان د اســلامي امــارت د ل

څېړونکــي د دغــو بېلابېلــو دورو ښــېګڼې، نيمګړتيــاوې، سرغړونــې او انحصــارونې پــه 

لــه علمــي ميتــود سره ســم خپــل غــور او دقــت سره مطالعــه کــړي او هڅــه يــې کــړې چــې 

ــر ډول تعصــب څخــه  ــه ه ــدې کــړي چــې ل ــه داســې توګــه وړان انتباهــات او قضــاوتونه پ

 لرې او پر حقايقو ولاړ وي.

درېيم څپرکی د وخت په اساسي قوانينو کې د پښتو ژبې دري  ته وقـف شـوی دی، د 

بېلو رژيمونو د دې نيمې پېړۍ اساسي قوانين، اساسي اصول او نور تقنيني سندونه چې د بېلا 

غوښتنو او ارزښتونو څرګندونکي دي، د تحلي  څېړنې په ترڅ کې د پښتو ژبـې څرنګـوالی 

 او څومره والی په مناسب تفصيل سره څرګند شوی دی.

د همدې څپرکي دويمه برخـه پـه دولتـي او آزادو رسـنيو کـې د پښـتو ژبـې او ادبيـاتو 

ته هم د پښتو ژبې دري  په بېلابېلو پړاوونـو حالاتو ته ځانګړې شوې ده چې د تېر په څېر دل

کې د دغو رسنيو د ليدلوري له مخې په خورا دقت سره ارزول شوی دی چـې د ژورنـاليزم د 

 برخې څېړونکو لپاره ګټور معلومات برابروي.

د شلمې پېړۍ په دويمې نيمايي کې د »د دې اثر د څلورم او وروستي څپرکي سرليک 



 تقریظ

 ش 

 دی.« ولي سير بررسي او د هغو د عواملو څېړنهپښتو ادب د صعودي او نز 

دا څپرکی څو برخې لري چې په ترتيب سره لومړۍ برخه يې د پښتو شفاهي ادبيـاتو د 

ټولونې او څېړنې بهير دی چې د تحريري ادبياتو ترڅنګ لـه شـفاهي ادبيـاتو څخـه چـې د 

ر دې بنـا د دې پښتنو سياسي، ټولنيز او فرهنګـي ژونـد پـه کـې انعکـاس مونـدلی دی، نـو پـ

 پرمختيايي بهير په څېړلو او رابرسېره کولو کې ترې ډېره ګټه اخيستل شوې ده.

د دې بحړ په نتيجه کې ويلای شو چې ليکوال د شفاهي ادبياتو پـه بېلابېلـو ژانرونـو  

 په تفصي  توګه بحړ کړی دی، چې د نوښت له اړخه د پاملرنې وړ دی.

وی دی چـې د ژبـاړې لـه لارې پښـتو ادب تـه ورپسې په هغو ادبي ژانرونـو بحـړ شـ

راغ  او وروسته پښتو شوي دي، بيـا د دغـو ژانرونـو پـر ځـانګړنو خـبرې شـوي او پـر دې 

سربېره له نورو معاصرو نثري او ادبي ژانرونو سره يې توپيرونه او اړيکې ښودل شـوي دي، د 

تـرمن  يـې ټاکـل دې بحثونو په وروستۍ برخه کې يې په هغو ژانرونو بحړ کړی دی چـې 

شوې ساحې يو په بل کې سره ګډې شوې دي. د دې تداخل د مخنيـوي لپـاره يـې منطقـي 

 دلايل وړاندې کړي دي.

د څلورم څپرکي په وروستۍ برخه کـې د پښـتو ژبـې نـامتو ادبي او فرهنګـي څېـرې د 

خپلو ادبي، تحقيقي او ه ي کمالاتو او بارزو خصوصياتو له مخې غـوره کـړای شـوي دي 

 په دې وسیله لوستونکي د دوی له فکري او ذهني ځانګړتياوو سره اشنا کوي. او

د دې څپرکي په پای کې پايله، وړانديزونه او د مأخذونو ببليوګراې سيستم هم راغلـی 

 دی. پر پورتنيو يادونو سربېره دا اثر نورې ځانګړتياوې هم لري:

 وه. د دې اثر موضوع مهمه،  وري او څېړنې ته يې اړتيا -

په څېړنه کې له معتبرو مأخذونو څخه ګټه پورته شوې او مأخذ ښودنه يې پـه علمـي  -

 او اکاډميکو اصولو برابره ده.

ــا دا ده چــې ژر او احساســاتي  - ــر کــې د ليکــوال د ليکنــې عمــده ځانګړتي ــه دې اث پ

 قضاوت نه کوي او په بشپړه حوصله مندۍ سره واقعيتونه په منصفانه توګه وړاندې کوي.

 څېړنيزې پروژې ګڼ موضوعات نوي او ابتکاري دي. –د دې علمي  -

څېړونکي د څېړنې په بهير کې له فروعاتو او څنګزنو موضوعاتو څخـه ډډه کـړې او  -

 د اص  مطالبو په څېړلو يې لاس پورې کړی دی.

 څېړونکی د موضوعاتو په تحليل او څېړنه کې د پوره علمي صلاحيت خاوند دی. -



 ت 

ادونو ته په پاملرنـه زه دغـه اثـر مثبـت او ګټـور ارزوم او څېړنـوال سـيد نظـيم پورتنيو ي

سيدي د څېړنپوه علمي رتبې ته د لوړاوي وړ او مستحق بوا او لا يـې پـه دغـه ډول علمـي 

چارو کې برياليتونه غـواړم او د عـامې ګټـې اخيسـتنې لپـاره د دې اثـر د چـاپ او خپرېـدو 

 وړانديز کوم.

 په درنښت

 عبدالشکور قيومي څېړنپوه

 د پښتو څېړنو د بين المل  مرکز د پښتنو قبايلو د انستيتوت آمر

یو مهال د پښتو ادب تاریخ او ادبي تذکرې د توپیرونـو پـه اړه د بېلتـون کرښـې 

دومره سره نږدې شوې وې چې ډېر ځله ځوان لیکـوال او څېړونکـي لـه مغـالطې سره 

تاریخ کې سیاسي او ټولنیز حالات مهم ګڼل کېـدل، مخامخېدل، په دې معنا په ادب 

خو دومره چې د څېړنې تومنه يې ور برابره کاندي، نور نو ټول د لیکوالـو او شـاعرانو 

معرې او د هغوی د ځینو لیکنو او شعرونو د ځانګړنو بیـانول وو چـې دا هـم کـابو د 

ریخ لیکنـې چـې پوهنې کار دی، نه د تذکره لیکنې او ادب تـا پوهنې او مکتب سبک

دغه ډول کار زموږ ادب تاریخونه ننګولي هم وو او ډېر ځله يـې د تـوپیر کرښـې نـه 

 جوتېدې.

اثـر پـه « د پښتو ادبیاتو تـاریخ»من و او  استاد حبیبي هم له دغه چار څخه ګیله 

سریزه کې يې دغه مستولیت ادا کړی هم دی، په ښکاره يې ویـ ؛ چـې ده دا اثـر د 

وال چې  غوښتنو پر اساس کښلی، خو طمعه ده چې د دې برخې څانګهاړتیا او اوسنیو 

بهر ته لاړ شي او له نوو علومو سره بېرته راشي دا ستونزه او تشه ډکـه او د ادبیـاتو یـو 

داسې تاریخ ولیکي، چې په تول تللی او له نویو معیارونو سره برابر وي، خـو لـه بـده 

همدا خبره د ګیلې په شکل تکرار کړه چې مرغه کابو دېرش کاله وروسته يې بیا خپله 

دغې ګیلې يې ډېر کار وکړ، د کاندید اکاډمیسین سرمحقـق محمـد صـدیق روهـي او 

سرمحقق زلمي هېوادمل په ګډون ډېرو نورو ښاغلو د پښتو ادبیـاتو تاریخونـه وکښـل 

چې هر یو يې د ځینو ارزښـتونو پـه رڼـا کـې پښـتو ادبیـات پـه بېلابېلـو ادبي دورو او 

اوونو ووېشل، خو په دغو دورو کې بیا هم د اسـتاد روهـي او هېوادمـل وېـ  چـې پړ 

درې دورې او درې پړاوه او د ځینو په وینا څلور پړاوه دی، کابو ومنل شـو. کـه څـه 

هم استاد روهي دا وېـ  د یـوې طرحـې پـه توګـه وړانـدې کـړی او هغـه يـې هـم د 

هنتـون او څېړونکـو پـه کـ  دا کوونکو لپاره ټاکلی چـې شـونې ده د پو  ښوونځیو زده

طرحه یا بدله او یا هم څه ناڅه بدلونونه ولري، خو اوس د دغې لارې لارویانو اکثرو 

همدا طرحه منلې او پښتو معاصر ادبیات يې پـه درېيـو ادبي دورو او څلـورو پړاوونـو 

وېش  چې په اړه يې ډېرې خبرې شوي، خو زما موخـه تـرې د ادبي تـذکرې او ادب 

مرغه د سرمحقق روهي او سرمحقق هېوادمـل اثـار يـې  لاوالی دی چې له ښهتاریخ ج

 ښه زباتونه ده. 

اوس پوښتنه دا ده ایا سیاسي، ټولنیز او اقتصادي بدلونونه هم د ادب تـاریخ پـه 

 دورو او پړاوونو کې رول لري او که نه؟

کې دغه  بې له شکه د ګڼو لاملونو ترڅنګ د ادبیاتو د دورو او پړاوونو په بدلون

موارد زیات مهم او ارزښتمن دي او همدا مسایل دي چـې فرهنـګ او ادب تـه نـوی 

لوری ورکوي. موږ چې کله هم په درېیمې ادبي دورې کې څلور پړاوونه او یا د ځینو 

پوهانو په وینا درې پړاوونه او څلورمه دوره رامنځته شوې بولـو، نـو لـومړني مـواد یـا 

دي چې ادبیاتو ته يې لوری او فکر ورکړی؛ که سیاسي موارد يې همدا پورته حالات 

او ټولنیز حالات بدل شوي، په ټولنه کـې نوښـت او پرمختـګ رامنځتـه شـوی یـا پـر 

عکس ټولنه پر شا تمبول شوې، هر څه يې پوپنا شوي او تروړل شوي؛ نو په دې ټولو 

والـو او کې ادب ژبه او وسیله پاتې شوي دي. ډېر ځله داسې هم شوي چې ځینو لیک

څېړونکو یـوه ډلـه، ګونـد او یـا هـم د حکومـت مخـالف لـوري پـه شـدیدو الفـااو، 

شعرونو، کیسو او آن ډرامو او سریالونو کې غندلي، خو څه وخت وروسته يې بېرته د 

هغوی پر ستاینې خوله خلاصه کړې چـې لامـل بـه يـې یـا د فکـر همغـږي وي، یـا د 

حواات چې دغو ټولو مواردو نېغ پر نېغه هغوی واک ته رسېدل او یا هم ځینې نور مل

د ولس او خلکو پر روان هم اغېز ښندلی، په سلو کې تر نیمايي زیات له لیکوال سره 

او د لیکوال پر تبلیغاتو روان شوي او ځینو به يې ښايي په ټوله معنا من  نه وي، خـو 

د دورې او اغېزه به يـې هرومـرو پـرې کـړی وي، نـو دا مـوارد ټـول د ادبیـاتو تـاریخ 

 پړاوونو په ټاکلو کې مستقیم رول لري. 

د همدغو خبرو د ښه او نسبتاً له روان دود څخه د متفاوت پوهاوي په موخـه مـا 

هم یو مهال همداسې یوه هڅه روانه کړه. د څېړنوالۍ رتبې لپاره مې د شلمې پېړۍ په 

دا پورته موارد لومړۍ نیمايي کې د پښتو ادب پرمختیايي بهیر وڅېړه چې په هغې کې 

ټول دخیل وو، آن پر فولکلوري ادب يې هم پـه شـکل د اشـکالو اغېـز ښـندلی او د 

مرغه کار مې ځینو منلو څېړونکو او استادانو  هغې لوری يې بدل کړی دی چې له ښه

ته د منلو وړ شو او د ګران اسـتاد حبیـب اللـه رفیـع پـه ګـډون ډېـرو يـې د بشـپړاوي 

ما له خپل من  لارښود استاد څېړنپوه نصرالله ناصر سره له سپارښتنه وکړه. که څه هم 

لومړي سره غوټه کړې وه چې شلمه پېـړۍ بـه ټولـه څېـړم، خـو د ملګـرو او اسـتادانو 

هرک  د دې جرأت راکړ چې دویمه برخه يې هم د سرمحققۍ د علمي پوړ د لوړاوي 

چـې بشـپړه بـه وي او مرغه دا نیمه پېړۍ مې هم وکښله، دا  په موخه وڅېړم چې له ښه

 که نه، خو ما په دې برخه کې خپله هڅه نه ده سپمولې. 

د هغې په اړه به لومړی زما لارښود استاد، بیا تقریظ ورکوونکي او په اخـره کـې 

ګران لوستونکي قضاوت کوي، خو زما له وسې همدومره پوره وو چې په لاندې ډول 

 مې وکړل. 

ږ څپرکي وړاندیز کړي وو، خو د علومـو په لومړي اوټلاین یا طرحه کې مې شپ

اکاډمي علمي شورا په لږ بدلون سره په څلور څپرکو کې راونغاړل چې په لاندې توګه 

 دي: 

سریزه چې د څېړنې میتود، د څېړنې اهمیت او مبرمیت په کې ښودل شوی دی. 

ورپسې لومړی څپرکی دی چې تر ډېره د موضوع شالید یا مخینه ده چې څومره کـار 

ی، په څه شکل شوی او که نوی کار کېږي، نو کوم موارد بایـد وڅېـړل شي او مـا شو 

 چې له کومو اثارو ګټنه کړې، کوم او څنګه دي.  

په دویـم څپرکـي کـې د شـلمې پېـړۍ د دویمـې نیمايـي د سـیاسي، ټـولنیزو او 

مرغه تر اوسه پورې د پښتو  فرهنګي حالاتو څېړنه ده او دا هغه مسایل دي چې له بده

ادبیاتو په تاریخونو او اثارو کې په تفصی  توګه نه دي څېړل شوي، یوازې لنډیزونـه 

يې را اخیستل شوي او بیا نېغ په نېغه پر ادب بحړ شـوی، پـه داسـې حـال کـې چـې 

سیاسي، ټولنیز او فرهنګي حالات زموږ د ادبیاتو روح، ځمکه او منځپانګه ټاکي او دا 

يي کې ښه زباتېږي، ځکه په لنـډ وخـت کـې مـوږ خبره د شلمې پېړۍ په دویمې نیما

څو حکومتي او سیاسي بدلونونه لرو چې ځینې يې په افراطي او ځینې يې په تفریطي 

بڼه روان وو او همدغو بدلونونو پر ادبیاتو، فرهنګ او ادب مستقیمه اغېزه وښندله، آن 

د خپرونـو لـه تر دې چې ځینو مشهورو لیکوالو او څېړونکو بیا وروسته خپلې لیکنې 

مخونو را ټولولې او یا يې په پټه څېرلي چې څوک يې ونه ګوري او پرې خبر نـه شي 

او که به کوم یو په مستعار نامه لیکنې کړې وې، هغوی هم نن سبا پر هغه نامـه منکـر 

او لیکنه د ځان نه بولي، خو ډېر يې بیا پرې ویاړ کوي او دا مني که لیکنې يې شعاري 

امونو په پرځولو کې يې رول لوبولی او خپل رول يې په سـمه توګـه هم دي، خو د نظ

ترسره کړی دی. دا چې ولس ورسره همغږی دی او که نه، هغه بېـل بحـړ دی، نـو دا 

څپرکی پر همداسې بدلونونو په تفصی  او هر اړخیزه توګه لیکل شوی چې تر نـورو 

 تحولاتـو پـه ټـول متفاوت او ډېر پـراخ دی او د دې برخـې ځـوان څېړونکـي د ادبي

 جریان خبروي. 

درېيم څپرکی د وخت په اساسي قوانینو او رسنیو کې د پښتو ژبې دری  څېـړي 

چې دا هم ډېر مهم بحړ دی، په دې معنا په دې نیمې پېړۍ کې مـوږ د څـو اسـاسي 

قوانینو، اساسي اصولو او... شاهدان یو چې هر یو يې پر بېلابېلو ارزښتونو ولاړ دی او 

ترو کې د ولس پر ځای حکومتي چارواکو، واکمنـو ډلـو ټپلـو او اشخاصـو تـه په زيا

ارزښت ورکړل شوی دی او چې څنګه يې غوښتي، هماغسې يې تعبیر کړي دي چې 

دا هم په تفصی  توګه څېـړل شـوې او تـر دې وروسـته بیـا د رسـنیو بحـړ دی چـې 

ارولې او څومرو یې څومره يې په پښتو دي، څومره رسنیو پښتو د یوې ژبې په توګه ک

پښتو ته ارزښت ورکړی، دا چې ملنډې پرې وهل شوي او یا يـې یـوازې پـه شـعاري 

توګه ساتلې، دا هم هغه موارد دي چې په دې څېړنه کې څېړل شوي، خو هېره دې نه 

وي چې په دغو کلونو کې په رسنیو کې هم په کاې انـدازې بـدلون راغلـی، کلـه تـر 

برخمنې شوې او کله په ټوله معنـا د سانسـور پـه فلـتر کـې ډېره بریده له ازادۍ څخه 

 پرتې دي او سپڼ قدرې يې هم نه شو کولای. 

څلورم څپرکی بیا یـو داسـې څپرکـی دی چـې کـابو دوه څپرکـي ورسره مـدغم 

شوي، په دې معنا په دې څپرکي کې لومړی د شلمې پېړۍ د دویمې نیمايـي د پښـتو 

و د عواملو سپړنه شوې، چې دا سـپړنه او څېړنـه ادب د صعودي او نزولي سیر څېړنه ا

په دوو برخو کې ده؛ یو: د شلمې پېړۍ پـه دویمـه نیمايـي کـې پـه پښـتو ادب کـې د 

ترسره شوي کار څېړنه او جاجونه شوې چې هـم پـه منثـوره برخـه کـې ده او هـم پـه 

 منظومه برخه کې او دا معلومه خبره ده چې په دغه وخت کې پښـتو منظـوم او منثـور

ژانرونه بدل شوي، آن پښتو شوي چې ډېر ځله يې د پښتو کېـدلو لامـل سـیاسي دی، 

 خو کله ناکله بیا دومره غورځېدلي او پیکه شوي چې نن سبا يې پر منلو هم شرمېږو.

دویم: د شلمې پېړۍ په دویمې نیمايي کې د نـامتو ادبي او فرهنګـي څېـرو او د 

سخته او ستونزمنه برخه ده او هغه په دې معنا  هغو اثارو شننه او ارزونه ده چې دا ډېره

چې د لیکوالو او اثارو غوراوی باید پر کوم معیـار او تلـه وشي، ځکـه مـا پورتـه هـم 

یادونه وکړه چې په دغه وخت کې سیاسي حالات خوځند وو او په خوځنـده حـالاتو 

ې کې که هماغه پېښې انځورېږي او بیا پرې قضاوت کېږي، خو په هغسې قضاوت کـ

به ځان درته یو ډول ملامت او بې قضاوته ښکاره شي او که سم قضاوت کوې، نو بیـا 

د لیکوال د ژوند، ستونزو او حالاتو نه درک کول هم بې تفاوتي او بې ادراکي ده چې 

 دا هم افلاطوني ځواک غواړي. 

خو ما تر وسې وسې دا مسایل داسې غوره او وېش  چې په هغې کـې د ادبیـاتو 

کابو ټول اړخونه په نظر کې نیول شوي، لکـه د داسـتاني لیکوالـو غـوراوی، د او ژبې 

نورو منثورو ژانرونو د لیکوالو غـوراوی، د نـاامانو او شـاعرانو غـوراوی، د فولکلـور 

څېړونکو غوراوی او د ژبپوهانو غوراوی چې په دې کې د دودیزې او نوې ژبپـوهنې 

 تلې مهمې دي. 

جونې په توګه د پښتو ادب د پرمختیـا لپـاره علمـي تر دغو بحثونو وروسته د جا

طرحه وړاندې شوې چې پـه اړه مـې يـې خپـل لاسـوندونه، وړاندیزونـه او قضـاوتونه 

وړاندې کړي او زما په نظر که ورته توجه وشي، نو د پښتو ادب لپاره به لاسته راوړنـه 

 او لوری ورکونه وي. 

زونـه او د اخځلیکونـو فهرسـت تر دغو مسایلو وروسـته د څېړنـې پایلـه، وړاندی

 راغلی چې د الفبال پر اساس جوړ او وړاندې شوی دی. 

نو زما دا کار د یوې پېړۍ چې هغـه شـلمه پېـړۍ ده، کـابو ټـول ادبي مسـایل او 

څېړنې رانغاړي چې لومړۍ نیمايي په لومړي ټوک او دویمه نیمايي يې پـه دې دویـم 

ه چې دا بشپړ کار دی او پـه دې برخـه ټوک کې راغلې، خو د دې خبرې معنا دا نه د

 کې نور کار ته اړتیا نه شته؟

څېړونکو په اند هېڅ څېړنه حرف اخر نه دی او نه په ټوله معنا د یـو کـار  د ادب

حق ادا کولای شي، زه دا منم چـې زمـا دغـه کـار بـه هـم تـر یـوه بریـده سـتونزې او 

ې شوې وي او یـا بـه مـې نـه نیمګړتیاوې لري او ډېر داسې مهم مسایل به را څخه پات

وي را اخیستي چې هغه به مهم وي، خو زما په نظر به یا راته مهم نه وي ښکاره شوي 

او یا به مې د هغې څېړل اړین نه وي ګڼ ، نو ځکه له همدا اوسه د هغې د بشـپړاوي 

من یم چې تـر دې را وروسـته کلونـه  او ورته متوجه کولو هیله او غوښتنه کوم او هیله

د کوم مخلص څېړونکي له خوا تر وسې وسې وڅېړل شي چې هم دا لـړۍ بشـپړه هم 

 شي او هم يې له امله نورو څېړنو ته لاره هواره شي. 

 د څېړنې میتود 



6 

هره علمي ـ څېړنیزه چاره او مسلک د موضوعاتو د څېړلو او شننو لپاره ځانګړي 

کېـږي او دا کـار د دې میتودونه او ډولونه لري چې په رڼا کې يې یـاد مسـایل څېـړل 

لپاره کېږي چې هم څېړونکي ته لار معلومه وي او هم پرې کـره کتـونکی پـه اسـانۍ 

سره د هماغه میتود او تلې په رڼا کې تول وکړای شي، خو که سره ګډوډ میتودونه او یا 

کتـونکی لـه  د یو علم میتود په بل علم کې ګډ شي، نو بیـا هـم څېړونکـی او هـم کره

مخامخېږي. د همدې لپاره ما هم په دې څېړنـه کـې لـه دودو میتودونـو لارۍ سره  بې

توضیحي او د اړتیا په صورت کې انتقادي دی، ګټنه کـړې  –څخه چې هغه تشریحي 

او لکه څنګه مې چې وویل په اوس وخت کې دا دودیز میتودونه دي، ځکه معیـاري 

رد په کې راځي، خو دا به يې یا کمپوزېټ میتود وي او یا هم توصیفي چې دا ټول موا

چې لا تر اوسه هم په تشریحي، توضیحي او انتقـادي میتـود بـاور لـرو او همـدا راتـه 

 من  دي، نو ما هم له همدغو لارو څخه ګټنه کړې ده. 

د څېړنې ډول مې کتابتوني دی، ساحوي یا میداني څېړنې ته مې اړتیا نه لیده او 

 و ځکه مې کتابتوني ډول غوره کړ. نه مې دا ټول موارد هلته موندلای شول، ن

 د څېړنې اهمیت او مبرمیت

 دا څېړنه ګڼې موخې او ارزښتونه لري چې زما په نظر ځینې يې په دې ډول دي: 

  د ادب تاریخ او ادبي تذکرې ترمن  د بېلتون د جوتو کرښو روښانه کـول او

 بیا نسبتاً د معیاري ادب تاریخ لیکلو لپاره یوه هڅه پیلول. 

  سره له دې چې دا اثر ادب تاریخ نه دی، بلکې د ادب تاریخ یوه برخه ده یا

د ادب تاریخ لپاره مُمد اثر دی، خو لږ تر لږه د نوي او معیاري ادب تاریخ لیکنې یوه 

هڅه ده چې د نړيوالو معیارونو په رڼا کې ترسره شوې او هیلـه ده چـې معیـاري ادب 

 تاریخونه وزېږوي. 

  او فرهنګي څېړنو کې سیاسي، ټـولنیز او اقتصـادي حـالات پـه په ټولو ادبي

سطحي او عادي توګه څېړل کېږي، پـه داسـې حـال کـې چـې د فرهنـګ او ادب پـه 

څېړلو کې دا مسایل تر ټولو زیات مهم او اړین دي او همدا مسـایل د ادب لـوری او 

ته مو اړ باسي. منزل ټاکي، لوړې او ژورې يې را په ګوته کوي او په اړه يې قضاوتونو 

په دې اثـر کـې هـم یـوه نـوې او تفصـی  هڅـه شـوې، طمعـه ده چـې د دې برخـې 

 وال يې په دقیقه توګه وارزوي.  څانګه

  د شلمې پېړۍ په ادب او ادبي څېړنو کې په کاې اندازې لوړې او ځوړې تر

د مرغه تر اوسه پـورې پـه منظمـه او اکاډمیکـه توګـه یـوازې  سترګو کېږي، خو له بده

همدې پېړۍ ادبیات څېړل شوي نه وو چې دا هڅه د همدغې تشـې ډکـون او د یـوې 

 نوې لارې بنسټ اېښودل و. 

  ځوان لیکوال او څېړونکي حق لري چې د خپلو مشرانو استادانو، څېړونکـو

او لیکوالو پر حقایقو، کارونو او ځینو مجبوریتونو خبر شي او بیا يې په اړه لیکنـې او 

مرغه تر اوسه پورې زموږ قضاوتونه په بې پرې توګه نه کېږي  . له بدهقضاوتونه وکړي

او ځینې ځوانان خو لا د پنځوسو کالو پخواني حالات هم له اوسنۍ کړکۍ نه، څېړي 

چې په څېړنه کې دا تر ټولو ناکامه او بې خونده تجربه ده، نو دا اثر به دا مسـایل هـم 

 تر وسې وسې حل کاندي. 

  د دغـه اثــر پـه کښــلو سره وکـولای شــول چـې د ډېــرو ادبي زمـا پــه نظـر مــا

موضوعاتو څېړلو ته د لیکوالو او څېړونکو پام را واړوم او هغـوی آن دې تـه متوجـه 

کړم چې زما اثر هم په خپل ذات کې د دودپالنې یوه سـتونزه او تشـه لـري چـې بایـد 

لیت ادا کړی وي ډکه شي، که دا کار د عمل جامه واغوندي، نو دغه اثر به خپل مستو 

او بیا به نو زما خوا هم ارامه شوې وي او که داسې ونه شول، نو زما رواني ځور به هم 

 روان وي. 

نو دغه اثر دا او دې ته ورته ځینې نور ارزښتونه هم لري چې د لوستلو پر مهـال 

به لوستونکو ته جوت شي، خو په ورته وخت کې به خپلـې سـتونزې او نیمګړتیـاوې 

ې ښايي ځینو ته يې لاملونه او لاسوندونه هم ولرم، خو نه غواړم چـې دلتـه هم لري چ

پرې بحړ وکـړم، ځکـه بیـا بـه خـبره ډېـره اوږده شي او پـه حقیقـت کـې بـه مـې لـه 

کتنـې او نیوکــو حـق اخیســتی وي، خـو طمعــه ده چـې د نســبي  لوسـتونکو هــم د کره

 اندیزونه ونه سپموئ.  بشپړولو لپاره يې رانه خپلې مشورې، رغوونکې نیوکې او وړ 

په تګ تګ کې اړینه بوا چې له خپل درانه او قدرمن لارښود اسـتاد څېړنپـوه 

نصرالله ناصر څخه هم د زړه له کومې مننه وکړم چې د کار د تـرسره کولـو لپـاره يـې 

حوالې او مأخذونه په واک کې راکړي، وخت پـر وخـت يـې زمـا کـار لیـدلی، ناسـم 

ځینو برخو کې يې مشورې راکړي چې د پېرزوینې له امله يې ځایونه یې را سم او په 

 نن دا کتاب ستاسې د لاسونو ورغوي ښکلوي. 

د دې ترڅنګ له ښاغلو څېړنپوه مولاجان تڼیوال، څېړنپـوه دوکتـور عبـدالظاهر 

شکیب، څېړنپوه نعمت الله اندړ او څېړنپوه عبدالشکور قیومي څخه هم د زړه له تلـه 

ه اثر يې په دقیقه توګه ولوسـت، ښـې او پـر ځـای سپارښـتنې او مننه کوم چې زما دغ

مشورې يې راکړې او په اخر کې يې خپل علمي تقریظونه هم ورسره ملـه کـړل چـې 

 ځان يې د احسان پوروړی او منندوی بوا. 

